An Teastas Sóisearach
Aonad 6 – Mé féin sa saol mór
Cúrsaí Comhshaoil

Cúrsaí Comhshaoil: Nótaí an Mhúinteora

An Teastas Sóisearach – Bunúsach

	Spriocanna
	Cumas tuisceana, éisteachta agus labhartha na ndaltaí a fhorbairt sa réimse saoil – cúrsaí comhshaoil

	Stór focal
	An timpeallacht agus an comhshaol


	Straitéisí Múinteoireachta Molta


Tá na ceachtanna bunaithe ar dhá mhír físe ina bhfuil déagóirí ag déanamh cur síos ar chúrsaí comhshaoil ina saol féin. 
Tá na ceachtanna oiriúnach do rang a bhfuil caighdeán íseal Gaeilge acu don Teastas Sóisearach, ach is féidir leat féin iad a láimhseáil ar bhealach a oireann don rang atá agat féin. Moltar na gníomhaíochtaí a nascadh le Céimeanna Comparáide na hAidiachta, Fócas ar Theanga.  

Réamhobair 1
· Iarr ar gach beirt an stór focal ar fad a ritheann leo a scríobh síos ina gcóipleabhair agus iad ag féachaint ar an sleamhnán.
· Pléigh na focail ar fad atá ag na daltaí agus cuir leo más gá. 

· Bí cinnte go bhfuil liosta focal cuimsitheach ag gach foghlaimeoir. 

Réamhobair 2
· Léigh an stór focal atá ar an sleamhnán. 
· Abair leis na daltaí aon fhocal sa liosta seo, nach bhfuil ar a liostaí féin, a chur lena liostaí féin.  

· Tabhair deis do na foghlaimeoirí an stór focal seo a fhoghlaim.

Éisteacht 
· Mínigh do na daltaí go mbeidh siad ag éisteacht le déagóirí ag caint faoin gcomhshaol.
· Abair leo éisteacht leis an mír uair amháin gan aon rud a scríobh.
· Léigh na ceisteanna leo le bheith cinnte go dtuigeann siad iad. Maidir le ceist 1, beidh orthu tic a chur leis na focail sa liosta ina gcóipleabhair, a bhfuil na focail ón sleamhnán deireanach mar chuid de. 
· Cuir an mhír ar siúl ar a laghad dhá uair eile, ag stopadh tar éis gach ceiste. 
· Téigh siar ar na freagraí a bhí acu (féach an script). 
Iarphlé 1 
· Léigh a bhfuil ar an sleamhnán leo agus abair leo an ghníomhaíocht a dhéanamh.
· B’fhéidir go mbeidh sé dúshlánach go leor do na daltaí plé a dhéanamh ar na topaicí seo, ach más ea b’fhiú iarracht mhór a dhéanamh iad a ghríosú, mar is topaicí an-tábhachtacha iad, go háirithe ó thaobh feasacht chultúrtha de. 
· Bí ag siúl timpeall an ranga, ag tabhairt tacaíochta dóibh agus ag cuidiú leo, le linn na gníomhaíochta. 
Iarphlé 2 
· Is tráth na gceist é seo a thástálann cé chomh glas is atá duine.
· Léigh na ceisteanna leo agus ansin tabhair tamall dóibh é a dhéanamh ina n-aonar ar dtús.
· Iarr ar gach beirt a bhfreagraí a phlé le chéile.
· Cuir ceist ar dhaoine éagsúla cé chomh glas is atá siad. 

Scríobh 
· Abair leis na daltaí cúig phointe a scríobh, faoi na rudaí dearfacha a dhéanann siad chun an timpeallacht a chaomhnú agus cúig phointe faoi na rudaí ar cheart dóibh a dhéanamh chun an timpeallacht a chaomhnú. 
· Is féidir an ghníomhaíocht seo a thabhairt dóibh mar obair bhaile nó mar chuid den rang.
· Bailigh na píosaí scríbhneoireachta agus ceartaigh iad. Téigh siar ar aon deacracht a bhí ag na daltaí, duine le duine. 
Cúrsaí Comhshaoil – Script

Bertie Ó Domhnaill



         Scoil Chuimsitheach Chiaráin
Agus, dár ndóigh bíonn tusa amuigh faoin aer go minic agus cuireann tú suim sa dúlra agus sa nádúr agus mar sin de, ach bíonn daoine ag caint faoin chomhshaol go minic anois, an environment, bhfuil a fhios agat, truailliú agus mar sin de. An bhfuil rud ar bith ar siúl sa cheantar seo leis an dúlra a chosaint?

Ta na bottle banks ann, cuireann tú éadach agus buidéil is rudaí ann lena hathchúrsáil agus tá go leor biní athchúrsála thart, a bhfuil a fhios agat, chuile áit. Áit a bhíonns daoine tá biní ann.

Agus an bhfuil…an mbíonn daoine ag dul amach ag bailiú bruscair agus…?

Bíonn. An Club Óige anois, coicís ó shin chuaigh siad ag bailiú thart thiar sna hoileáin uilig. Bhailigh siad chuile shórt a bhí thiar ann.

Ar bhailigh siad mórán? An raibh go leor bruscair ann?

Bhí go leor ann, is dóigh dhá chéad mála.

Cén áit a dtagann sé as nó cén fáth a bhfuil an oiread sin ann?

Is dócha, daoine ag caitheamh amach as carrannaí agus rudaí mar sin.

Is dócha gur…bhuel tarlaíonn sé trí thimpiste i gcónaí ach chomh maith leis sin is dócha go bhfuil daoine ag teacht isteach sa cheantar nach bhfuil mórán measa acu nó strainséirí ag teacht, bhfuil a fhios agat, sa charr. 

Tá. Caitheann siad bruscar amach agus caithfidh daoine eile é a phiocadh suas. 

Is ea. Níl sin maith. 

Dara Ó Tuama








          Coláiste Eoin
Agus níl a fhios agam an mbíonn sibh ag cur mórán béime air seo sa scoil, ach cad faoi chúrsaí comhshaoil nó cúrsaí timpeallachta…ag tabhairt aire don chomhshaol, agus an mbíonn sibh ag déanamh mórán athchúrsála?

Tá. Tá an-obair curtha isteach ag na múinteoirí chun an scoil a bheith…chun go mbeadh an scoil níos glaine agus tá a lán béime curtha ar athchúrsáil agus glaineacht na seomraí, agus tá an-iarracht á dhéanamh chun an brat glas a fháil agus le cúnamh Dé, gheobhaidh muid é. 

